.                                                      ЗАКОН

ЗА ИЗМЕНУВАЊЕ  И  ДОПОЛНУВАЊЕ  НА  ЗАКОНОТ ЗА   ВРАБОТУВАЊЕТО И ОСИГУРУВАЊЕ ВО СЛУЧАЈ НА НЕВРАБОТЕНОСТ
(“Службен весник на РМ” бр. 161/08)
                                                         Член 1      

            Во Законот за вработувањето и осигурување во случај на невработеност (“Службен весник на РМ” бр. 37/1997; 25/2000; 101/2000; 50/2001; 25/2003; 37/2004; 4/2005; 50/2006; 29/2007 и 102/2008), членoт  6 се брише.
                                                       Член 2   

            По членот  59 се додава нов член 59-а,  кој гласи:
                                             “Член 59-а

      Невработеното  лице кое ќе  стапи на  работа кај работодавач без договор за вработување, e должно за тоа веднаш писмено да го извести надлежниот инспекциски орган. ”
                                                          Член 3
         Членот  63 се менува и гласи:

         "Во случај на невработеност може да се осигуруваат и брачните другари на државјаните на Република Македонија на работа во друга држава, а кои биле во работен однос пред заминувањето во странство.

           Основицата за пресметување на правото од став 1 на овој член е остварената просечна месечна плата на лицето во годината пред заминувањето во странство, која се усогласува со порастот на платите во Републиката ."
                                                         Член 4
            Во членот  66  став 1 зборовите: “придонеси од плата” се заменува со зборовите: “придонеси од задолжително социјално осигурување. ”
                                                       Член 5

      Во членот  68  став 1 се менува и гласи:

“Висината на месечниот паричен надоместок за време на невработеност се утврдува врз основа на пресметаните и исплатени плати кај работодавачот согласно закон, колективен договор и договор за вработување и изнесува 50% од просечната месечна нето плата на работникот за последните 24 месеци за лице кое има право на паричен надоместок до 12 месеци, а за лице кое има право на паричен надоместок подолго од 12 месеци, паричниот надоместок за првите 12 месеци изнесува 50% од просечната месечна нето плата на работникот за последните 24 месеци, а за  преостанатото време 40% од просечната месечна нето плата.”

                                                       Член 6
            Во членот 85 став 2   зборовите: " или надоместок за превоз до местото на извршување на работите и назад " се заменуваат со сврзникот  "и".                                                                                                                

                                                      Член 7
            Во членот 89 став 2  зборот "мнозинскиот" се заменува со зборот "репрезентативниот ".

                                                     Член 8
            Во членот  95 став 2  се брише.

                                                    Член 9
            Членот  96 се брише.
                                                     Член 10
            Во членот 97 ставот 4 се брише.
                                                     Член 11
            Во членот 98 став 3  зборовите: " влегувањето во сила на овој закон" се заменуваат со зборовите: " вработувањето на нови работници."
                                          Член  12

По членот 100-а се додава нов член 100-б, кој гласи:
                                          “Член 100-б
Глоба во износ од 200 евра во денарска противредност ќе се изрече на самото место на физичко лице за прекршок, ако писмено не го извести надлежниот инспекциски орган за стапувањето на работа кај работодавач (член 59-а). 

Покана за плаќање на глоба од став 1 на овој член на сторителот на прекршокот, инспекторот на трудот  ќе му врачи  на местото на прекршокот. 

Сторителот на прекршокот е должен глобата да ја плати во рок од осум дена.
Инспекторот на труд е должен на сторителот на прекршокот да му предложи постапка за порамнување,согласно  со закон. 
Ако инспекторот на труд констатира дека сторителот на прекршокот не ја платил глобата во рокот од став 3 на овој член, инспекторот на трудот  ќе поднесе барање за поведување на прекршочна постапка до прекршочен орган.
Глоба во износ од 700 евра во денарска противредност ќе изрече надлежниот суд на физичко лице кое не ја платило глобата на самото место во предвидениот рок од ставот 3 на овој член. ” 

                                                   Член 13

Овој закон влегува во сила со  денот на објавување  во "Службен весник на Република Македонија", а одредбите од членовите 4,6,8,9 и 10 ќе отпочнат да се применуваат од 1 јануари 2009 год.

